
 Toaniel leafhawwers, it is wer sa fier. Toanielselskip Nieuw Leven is alwer drok  yn ’t spier om foar jim it moaie 
toanielstik “Wat binne wij moai fuort” op’e planken te setten. 

Wat bin wij moai foart is in blijspul wat in soad wei hat fan de bekende komyske televyzje searje “Schone schijn”, 
in Ingelân better bekend as “Keeping Up Appearances”.

Oer it stik, “Wat binne wy moai fuort”:

Ûnder begelieding fan in gids nei de binnenlannen fan Afrika. Foar de rike en dominante Luciel de ideale trip om 
opskeppe te kinnen by har freondinnen. Har man Henry giet lykwols om in hiele oare reden mei as syn frou. 

Henk en Annie, dy't in priis wûn ha en dêrom de reis meitsje, sjogge der hielendal nei út. 

De jonge, ûnferskillige en luie Emma makket it reisselskip kompleet. Luciel ergeret har dea oan it hâlden en dragen 
fan Henk en Annie, twa typen fier ûnder har stân en fan Emma moatte se al hielendal neat ha. Al gau docht bliken 
dat it hielendal gjin lúkse fakânsje is, mar in survivaltocht troch de oerwâlden fan Afrika. Foar Luciel in reden om 

daliks werom te wollen. Spitich, de jeeps dy't harren brocht ha, komme pas oer in pear wike werom. Oanpasse dus! 
At dan ek noch Fred, de gids, ynienen fuort is, dan wurdt it pas echt in tocht...

De rezjy is dit jier yn hannen fan Jan Deurholt út Ljouwert. Jan hat foarich jier foar it earst by ús regissearre wat 
goed befallen is. Hjir troch ha wy der alle fertrouwen yn dat ek dit jier wer in prachtich toanielseizoen wurde sil. 

Yn it stik sit alle bestândielen foar in noflike toanieljûn en in soad wille.

Nijsgjirrich wurden? Kom dan op Sneon 1 febrewaris 2014 om 20.00 oere nei Skerne Wibe yn Ingelum. 

De generale repetysje hâlde wy op tongersdei 30 jannewaris 2014, de oanfang is dan 19.00 oere. Notear dizze data 
alfêst yn jim aginda!

De kaartferkeap start yn jannewaris. Yn it jannewarisnûmer fan Doarp en Sport en fia www.Engelum.com  hearre 
jim noch fan ús by wie en wannear jim kaarten bestelle kinne. 

Graach oant sjen op ien fan ús útfieringsjûnen yn Ingelum!!

 

It bestjoer.

